
Қазақстан Республикасы Үкiметiнiң жанындағы Мемлекеттiк қызметшiлердi 
қайта даярлау және бiлiктiлiгiн арттыру институтына тыңдаушылар қабылдау 
туралы

Күшін жойған
Қазақстан Республикасы Үкiметiнiң Қаулысы 1997 жылғы 24 қыркүйек N 1371. 
Күші жойылды - ҚР Үкіметінің 1998.12.14. N 1284 қаулысымен.
      "Мемлекеттiк қызмет туралы" Қазақстан Республикасы Президентiнiң 1995 
жылғы 26 желтоқсандағы N 2730  Заң күшi бар Жарлығын жүзеге U952730_ 
асыруға байланысты Қазақстан Республикасының Үкiметi қаулы етедi: 
      1. Қазақстан Республикасы Үкiметiнiң жанындағы Мемлекеттiк 
қызметшiлердi қайта даярлау және бiлiктiлiгiн арттыру институтына 1997 жылға 
Президент Әкiмшiлiгiнде, Премьер-Министр Кеңсесiнде, министрлiктерде, 
мемлекеттiк комитеттер мен өзге де орталық атқарушы органдарда, барлық 
деңгейдегi мәслихаттар мен әкiмшiлiктерде мемлекеттiк лауазымдардағы 
азаматтардың есебiнен "Мемлекеттiк және муниципальдық басқару" мамандығы 
бойынша мемлекеттiк қызметшiлердi қайта даярлау факультетiне, сырттай 
оқытудың 2,5 жылдық циклына 30 адам, оның iшiнде 10 адам ақылы негiзде, 
санында тыңдаушылар қабылдау жариялансын. 
      2. Тыңдаушыларды қабылдау түсу емтихандарының нәтижелерi бойынша, ал 
ақылы негiзде түсушiлерге ауызша емтихандардың нәтижелерi бойынша 
конкурстық нег i зде  жүзеге  асырылады.  
      3. Қазақстан Республикасы Үкiметiнiң жанындағы Мемлекеттiк 
қызметшiлердi қайта даярлау және бiлiктiлiгiн арттыру институты 1998 жылдан 
бастап, жоғары бiлiмi бар және мемлекеттiк қызметте екi жылдан кем емес 
жұмыс стажы бар адамдар қатарынан оқудың күндiзгi түрi бойынша 
тыңдаушылар қабылдауды iске  асырсын.  
     4. Қазақстан Республикасы Үкiметiнiң жанындағы Мемлекеттiк 
қызметшiлердi қайта даярлау және бiлiктiлiгiн арттыру институтына 
тыңдаушылар қабылдау жөнiндегi қабылдау комиссиясының құрамы бекiтiлсiн.

